
CONVENIO DE COLABORACION ENTRE A CONSELLERIA DE PRESIDENCIA, XUSTIZA E
DEPORTES E A ASOCIACION NACIONAL DE PERITAXE SOCIAL PARA A COLABORACION NA
EMISION DE INFORMES PERICIAIS DE TRABALLO SOCIAL

MEMORIA XUSTIFICATIVA

A Conselleria de Presidencia, Xustiza e Deportes é o 6rgano da Administracion Autondémica que
ten atribuido o exercicio das competencias en materia de Xustiza en virtude do artigo 20 do
Estatuto de autonomia de Galicia, aprobado pola Lei Orgénica 1/1981, do 6 de abril. E desexo
desta Conselleria a realizacién de todas aquelas actuacidns coas que poida acadarse a maior
eficacia en relacién cos temas da Administracién de Xustiza en xeral, segundo as funciéns que
lle atribue o Decreto 136/2024, do 20 de maio, que establece a sua estrutura organica.

No mencionado ambito material, constitie un dos obxectivos do presente Convenio coa
Asociacién Nacional de Peritaxe Social a elaboracion de ditames periciais de traballo social a
solicitude dos 6rganos xudiciais de familia de modo que se poida superar o atraso acumulado.

ANTECEDENTES

Os equipos psicosociais do Instituto de Medicina Legal de Galicia (IMELGA) créanse a partir da
incorporacién ao mesmo dos psicélogos con destino nos xulgados de familia que existian na
Corufia e Pontevedra, asi coma o que estaba adscrito & Clinica Forense de Vigo. O
desenvolvemento lexislativo en materia de violencia de xénero propiciou a creacion de prazas
de psicélogos e traballadores sociais en todas as subdirecciéns do IMELGA e a dotacion as
poboaciéns mais grandes (A Coruia e Vigo) dun segundo equipo de profesionais. Asi, no ano
2006 (ano de creacion do IMELGA), o corpo de psicélogos e traballadores sociais do Instituto de
Medicina Legal de Galicia estaba formado por 10 psicélogos e 9 traballadores sociais, ao que se
sumou ao ano seguinte, con destino en Ourense, outro psicologo mais.

En materia de familia, os equipos iniciais quedaron inmediatamente desbordados, vendo

subitamente incrementado o nimero de xulgados que tifian que atender e, polo tanto, o

numero de asuntos, tendo que dar resposta as demandas de todo o territorio da Subdireccion

do IMELGA na que quedaron incorporados. Incluso nos territorios onde se contaba cun segundo

equipo os peritos non puideron asumir a gran demanda de valoracidn nesta materia, & que se

sumaban outras solicitudes de informes periciais, con especial significacién da ligada & xustiza
penal (violencia de xénero, credibilidade da testemufia en menores abusados, dano psiquico,
' imputabilidade, acoso etc).

Nestes anos non sé aumentou o tipo de valoracidéns que se solicitan a estes equipos, sendo cada
vez madis frecuente que os xulgados e tribunais acudan a eles para concretar algunha
circunstancia importante para a toma de decisidons e/ou para especificar os danos sufridos
como consecuencia da situacién que se dirime ante o Tribunal, senén que tamén se produciu un
incremento no numero total de demandas, estando deste xeito ante unha escalada, tanto por
tipo de periciais como en numeros globais.

As peticidns que atenden os equipos psicosociais van moito mais ald das que se tifian previstas
nos tempos da sua creacion, de modo que a relacién de postos de traballo axifia se revelou
completamente desaxustada as exixencias reais. Se a todo o anterior lle engadimos as novas
demandas de inmediatez que xorden dos cambios lexislativos e da propia presion da sociedade,
atopamos unha situacién gravemente disfuncional, con listas de espera en todas as
subdirecciéns do IMELGA, superiores ao ano nalguns territorios, e incluso con demoras de
varios meses para as demandas que, pola sua propia natureza (como as causas con preso), son
de caracter urxente.

Tentaronse moitos esforzos para solucionar o problema, intervindo naqueles lugares onde o
atraso era maior coa incorporacion de equipos de reforzo, pero esta medida revelouse
insuficiente por varias razéns:

- Os equipos de reforzo non foron suficientes para alcanzar os obxectivos fixados, o que
fixo que a lista de espera seguise medrando.

- O desaxuste entre a demanda pericial e a capacidade dos equipos seguiu incrementado,
de modo que a incorporacién de novos profesionais non lograba equilibrar a carga de
traballo.

Esta situacidn afecta sensiblemente as familias que tefien pendentes resoluciéns nos xulgados
relativas a garda e custodia dos fillos, pensiéns de manutencién, réxime de visitas,
incapacidades etc., dando lugar a cuestidns ante as que de debe actuar coa maior celeridade e
urxencia, pois calquera atraso nestes ambitos, por minimo que sexa, repercute en situacidéns de
alta complexidade emocional (como poden ser as modificaciéns do réxime de custodia, a
retirada de Punto de Encontro Familiar ou PEF para normalizar as visitas cos fillos, a regulacion
de medidas paternofiliais tras un divorcio...).

Seguindo o modelo xa establecido polo Ministerio de Xustiza para, entre outras cuestions, a
emision de informes periciais, o presente Convenio pretende actuar sobre esta situacion tan
gravosa para os cidadans, buscando a Conselleria de Presidencia, Xustiza e Deportes unha lifia
de colaboracién coa Asociacion Nacional de Peritaxe Social para a elaboraciéon dos informes

periciais de traballo social solicitados polos érganos xudicias de Galicia, de modo que se poida
superar o atraso acumulado e atender eficazmente a demanda xerada.

A posibilidade da sinatura dun Convenio desta natureza coa Asociacion Nacional de Peritaxe
Social encddrase na capacidade das administraciéns publicas para poder celebrar convenios de
colaboracién con outras entidades publicas asi como con persoas xuridicas suxeitas ao dereito
privado, ao abeiro do disposto no artigo 4 da Lei 9/2017, do 8 de novembro, de contratos do
sector publico, e mais no Acordo do Consello da Xunta do 27 de marzo de 1991, sobre convenios
de cooperacidn con outros entes publicos e de colaboracién con particulares, feito publico por
Resolucién da Conselleria de Economia e Facenda do 8 de abril de 1991.

O interese publico do Convenio que se pretende asinar é indiscutible, en canto afectaria a
procedementos de materias tan sensibles como as indicadas anteriormente, nos que a
avaliacién profesional da unidade familiar resulta imprescindible para o titular do érgano
xudicial na toma de decisiéns ou fixacién de medidas, acadando a través da utilizacion do
Método Basico de Traballo Social localizar e, @ sua vez, paliar os distintos prexuizos que poda
experimentar o benestar social dos involucrados. A adecuacion da Asociacién Nacional de
Peritaxe Social para servir a dita finalidade fundaméntase nos seguintes motivos:

1°.- Que aglutina aos profesionais do Traballo Social a nivel nacional.

2°.- Que entre os seus obxectivos esta a procura da excelencia na realizacion de peritaxes
no traballo social forense.

3°- Que facilita a disposicién dun ditame mdis completo e mais fundado, o que en
definitiva satisfard mellor as necesidades e lograra un maior poder de persuasion, sendo,
fundamentalmente, mais util.

4°.- Que o informe pericial do traballador social achega unha visién ampla e estudada da
realidade, o que axuda a superar os prexuizos ou valoracions de tipo preditivo.

5°.- Que o traballo cobra un valor engadido ao ser obra dun experto imparcial, que
requiriu dunha reflexién e un estudo previo e foi feito por un colexiado independente non
suxeito a subordinacion algunha.

6°.- Que se reduce o tempo de resposta e resolucién nas circunstancias xa descritas, xa
que o ditame pericial xoga un papel fundamental de arbitrio entre as partes, o que
redundaria na diminucion do custo total do procedemento a todos os niveis.

Debe destacarse que, en atencién a todo o exposto e & importancia que obrigadamente debe
outorgdrselle aos intereses que se pretende protexer, os peritos encargados da elaboracion
destes informes serdn coidadosamente seleccionados pola Asociacion Nacional de Peritaxe
Social entre aqueles profesionais que cumpran cos requisitos xuridico-administrativos para o
exercicio profesional e que tefian formacién e/ou especializacién no ambito xuridico, ademais de

ter realizado actividades de similares caracteristicas. Exerceran as suas funciéns sempre a
peticion dos xulgados e tribunais, actuando no ambito da sua disciplina con plena
independencia e baixo criterios estritamente cientificos, non podendo ser influenciado por
ningunha das partes en conflito nin tutelado por un superior xerarquico que poda desvirtuar os
principios ante os que debe responder o seu traballo.

Os ditames elaborados ao amparo do presente Convenio deben reflectir unha andlise da faceta
xuridica dos conflitos no seo da familia dende unha perspectiva social, afectiva, educativa,
cultural e socio-econdmica, 0 que servira para asesorar aos titulares dos érganos xudiciais na
resoluciéon dos asuntos, especialmente de haber menores involucrados. Tendo presente o fin
social destas actuacions, o Convenio establece unhas contias maximas como compensacion
econémica pola realizacién destes informes, garantindo, por unha banda: a axilidade que estes
procedementos xudiciais demandan; por outra: a utilizacién racional dos recursos publicos, sen
obviar os intereses lexitimos dos profesionais a quen se lles asignen a elaboracion destes
informes técnicos. E por isto que se establecen as compensaciéns econdmicas tomando en
consideracion non os prezos de mercado, senon a retribucion media que lle outorga a
Administraciéon a un membro dun corpo para o que se esixa titulacién similar a requirida pola
materia de ditame, de acordo cos baremos establecido na Orde do 11 de xufio de 2018 pola que
se determinan a contia e o procedemento de abono das probas periciais a cargo da
Administracion de Xustiza en Galicia.

Finalidade: Para os efectos sinalados, tense previsto formalizar coa Asociacion Nacional de
Peritaxe Social o instrumento convencional arriba referido por un periodo de vixencia que
abrangue dende a sua sinatura ata o 31 de decembro de 2026.

O Convenio ten por obxecto establecer as bases da colaboracién entre a Conselleria de
Presidencia, Xustiza e Deportes e a Asociacion Nacional de Peritaxe Social para a realizacion,
por parte da Asociacion Nacional de Peritaxe Social, de informes periciais de traballo social a
solicitude dos érganos xudiciais en Galicia.

Financiamento: Co fin de sufragar os gastos relativos ao nomeamento dos traballadores
sociais que realizaran os informes periciais, a Conselleria de Presidencia, Xustiza e Deportes
financiard & Asociacion Nacional de Peritaxe Social ata un importe maximo de corenta mil
euros (40.000,00 €), que serd aboada a Asociacidon Nacional de Peritaxe Social do seguinte
xeito:

- A Asociacion Nacional de Peritaxe Social emitird a correspondente certificacion do
cumprimento da finalidade para a que foi concedida a axuda, na que se detallen os
informes periciais realizados. A Conselleria de Presidencia, Xustiza e Deportes

compromeétese a aboarlle & Asociacion Nacional de Peritaxe Social os gastos que deriven
da elaboracién dos informes periciais, cun pagamento maximo Unico a razén de seiscentos
quince euros e sesenta céntimos (615,60 €) por cada informe, que incluira todos os gastos
xerados pola intervencion pericial. Se con posterioridade & encomenda xudicial dunha
pericia, o 6rgano xudicial a deixase sen efecto e sempre que se acredite a sua iniciacion,
compensarase ao Colexio Oficial de Psicoloxia de Galicia ata un maximo dun 30% do
importe do informe, en virtude do grado de execucion.

- Ademais, a Conselleria de Presidencia, Xustiza e Deportes compensara & Asociacion
Nacional de Peritaxe Social pola organizacion da actividade realizada cunha cantidade
de mil cincocentos euros (1.500,00 €).

Polo exposto, considérase xustificada a utilizacién do instrumento do Convenio para articular as
actuacions de referencia, quedando o dito Convenio féra do dmbito de aplicacion da Lei 9/2017,
de 8 de novembro, de Contratos do Sector Publico, con independencia de que, ao abeiro do
previsto no artigo 4 da dita norma, lle sexan de aplicacién os principios desta lei para resolver
as dubidas e lagoas que se puidesen presentar.

Santiago de Compostela, na data da sinatura dixital

O director xeral de Xustiza

José Tronchoni Albert

Asinado por: TRONCHONI ALBERT, JOSE

Cargo: Director Xeral
Data e hora: 13/03/2026 12:48:05

